
C. Steven McGann mak Charge d’ Affaires (interinu) ba Embaixada Estadus
Unidus iha Dili, Timor-Leste. Molok ne’e, nia hala’o knar nu’udar Embaixador
Estadus Unidus nian ba Republika sira hanesan Fiji, Nauru, Kiribati, no Reinu
Tonga no Tuvalu (2008-11). Durante nia mandatu, Sekretaria Clinton foti nia atu
sai nu’udar Reprezentante dahuluk Estadus Unidus nian iha Forum llla sira
Pasifiku nian. Nia mds serbi nu’udar interlokutor prinsipal ho Sekretariadu
Komunidade Pasifiku nian. Ninia susesu sira foka liu iha dezenvolvimentu
demokrasia, kooperasaun polisial, seguransa maritimu, asisténsia umanitaria, resposta ba dezastres, protesaun
peskas, no mudansa klimatika. Embaixador McGann superviziona espansaun prezensa diplomatiku Estadus
Unidus nian ne’ebé boot liu iha pasifiku ho konstrusaun Embaixada iha Suva hanesan sentru rejiondl.

Embaixador McGann oras ne’e serve mos nu’udar Vice-Reitor ba College of International Security Affairs
(CISA) iha National Defense University iha Washington D.C. Ninia responsabilidade sira iha CISA inklui
hametin parseria global sira atu promove kooperasaun estratéjiku iha inisiativa kontra-terrorizmu sira,
dezenvolve kurrikulu ba implementasaun Planu Asaun Nasional E.U.A nian konaba Feto, Paz no Seguransa,
kriasaun estrutura ba programa sira konaba seguransa iha Afrika no mds hanorin konaba “Seguransa,
Estratéjia no nasaun ki’ik sira” no “Seguransa Maritimu no Asuntu Pasifiku sira” iha CISA no Dwight D.
Eisenhower School for National Security and Resource Strategy.

Molok ne’e, Embaixador McGann mak Diretér ba Institutu ba relasaun Australia, Nova Zelandia no Illa
Pasifiku iha Bureau ba relasaun Asia no Pasifiku nian (2006-08). Nia lansa série husi negosiasaun sira ne’ebé
rezulta iha asinatura ba Akordu Ship-rider ho Paizes Illa Pasifiku ualu ne’ebé permite Guarda Kosteira
Estadus Unidus nian atu patrulla iha EEZ iha rejiaun ne’eba ho akomparia husi ofisial sira polisia maritimu
husi governu uma na’in atu impede peska komersial ilegal. Nia més nu’udar Konselleiru Senior iha Bureau ba
relasaun Asia Leste no Pasifiku nian serbi nu’udar espesialista iha asuntu sira konaba direitus umanus no
refujiadu iha Korea do Norte no servisu ho susesu ho governu Koreanu iha asuntu hira ne’e (2005-06).

Nu’udar Diretér ba Azia no Médiu Oriente iha Bureau ba Populasaun, Refujiadu no Migrasaun (PRM/ANE)
husi 2003-05, nia responsavel ba supervizaun asisténsia umanitaria millaun $370 ne’ebé mak aloka ba
UNHCHR, UNRWA, IOM no ONG Parseiru sira atu dezenvolve kapasidade husi pais orijen no ré -integra/re-
aloka populasaun sira ne’ebé vulneravel iha Irake, Afeganistaun, Palestina, Butaun, Vietname no iha Azia
tomak. Nia mak Vice-Diretor iha Bureau Azia sul ba Pakistaun, Afeganistaun no Bangladexe (2000-02) no
ajuda fortaleza partisipasaun multilateral iha Afeganistaun. Iha Misaun Estadus Unidus ba Nasoins Unidas
(1998-00), nia hakerek no negdsiu rezolusaun Konsellu Seguransa atu trata asuntu esforsu sira ba
finansiamentu kontra-terrorizmu (UNSCR 1267). Nia mos orienta rezolusaun Konsellu Seguransa ONU
ne’ebé mak aprova Nelson Mandela sai nu’udar Reprezentante Espesial ba Burundi no servisu diretamente ho
Eis Presidente Sul-Afrikanu ne’e atu determina ninia mandate (UNSCR 1286). Misaun iha estranjeiru inklui
Taiwan, Zaire, Afrika Sal, Australia no Kénia.

Embaixaddr McGann hasai nia lisensiatura husi Koléjiu Claremont McKenna (1973) no kontinua kedas ho nia
pozgraduadu iha area Governu Komparativu iha Universidade Cornell (1975-1978). Nia mos remata nia
Mestradu iha Siénsia iha Industrial College of the Armed Forces, Universidade Defeza Nasional (2003) no
pozgraduadu iha Naval War College’s Fourth Joint Force Maritime Commander Component Course (2007).
Nu’udar Ofisial Diplomata Senior, nia alkansa ona postu Ministru-Konselleiru (FE-MC) no simu ona prémiu
onra superior lubuk ida. Embaixador McGann Moris iha Novaiorke, kaben no iha oan na’in lima.



